
ANNOTATSIYA

Ushbu magolada boshgaruv uslublari va ularning xususiyatlari hagida
ma’lumotlar keltirilgan. Shuningdek maqolada boshqaruv uslublariga xos bo ‘Igan
psixologik jihatlar ham yoritib o ‘tilgan. Avtoritar, demokratik va liberal boshqaruv
uslublarining yutuqg va kamchiliklari hagida kerakli xulosalar berilgan.

ABSTRACT
In this article a brief overview on management techniques and their features are
given. The psychological aspects of management style are also discussed in the article.
Necessary conclusions are drawn about the advantages and disadvantages of

authoritarian, democratic and liberal methods of governance.

Rahbar va xodim munosabatlari, guruhdagi psixologik muhit, mehnat jamoasi
faoliyatining samaradorligi ko‘p jihatdan rahbar qo‘llaydigan boshgaruv uslubiga
bog‘ligq. Boshqaruv uslubi —rahbarning o‘z xodimlariga nisbatan, ular orasida ishni
tashkil etish bo‘yicha qo‘llaydigan odatiy xatti-harakatlari majmuasidir. Hozirga
kelib boshgaruv fanida boshgaruv uslubini farglashga turli yondoshuvlar mavjud
bo‘lib, ularning hech biri boshqaruv vaziyatiga mos keluvchi mukammal bir uslubni
tavsiya etolmaydi. Har bir uslub albatta bironta cheklanishga ega. Quyida rahbarlik
uslubiga turli yondoshuvlar haqida gisqacha izoh berib o‘tamiz va bu matndan rahbar
o‘z faoliyatida uchraydigan vaziyatdan kelib chiqgan holda, muvofiq keluvchi
usullar majmuasidan birontasini qo‘llash haqida xulosa chigarishi mumkin. Tizimli
yondoshuv tamoyiliga asoslanish boshgaruv uslubi mavzusiga bir muncha to‘la
tahlil berishi mumkin. Bunga binoan, qo‘llanilayotgan boshqaruv uslubi tashkilot
hayoti, uning oldiga qo‘ygan maqgsad va birlamchi ravishda amalga oshirilayotgan
vazifalariga mos kelishi kerak. Tizimli yondoshuvga binoan rahbar o‘zi
boshqarayotgan tizimni yaxshi bilishi, uning holatini to‘g‘ri baholashi, kelajakdagi
qiyofasini tasavvur eta olishi hamda o°‘zgarishlarni amalga oshirishda ishtirok
etuvchi xodimlarni faollikka jalb eta olishi lozim.

Zamonaviy boshgaruvga oid fanlarda rahbarlik uslubini turli nuqgtayi-
nazarlarda turib yoritiladi.Quyida ularning qisqacha izohini berib o‘tamiz. An’anaviy
yondoshuv. Boshqaruv uslubini farqlashdagi an’anaviy yondoshuvlardan biri Kurt
Levin tomonidan Kiritilgan tipologiyaga asoslanib, bunda rahbarlikning avtoritar,
demokratik va liberal uslublari farglanadi.

Avtoritar uslubda rahbar hamma boshqaruv qarorlarini o‘z qo‘liga oladi,
qaror ijrosini qattiq nazorat ostiga oladi va yo‘l qo‘yilgan xatolar yuzasidan

beshafqgat jazolash shahdini namoyish etadi, xodimga inson sifatida gizigish bilan

garamaydi.2 Bunday sharoitda, doimiy nazoratning mavijudligi igtisodiy jihatdan
yuqori ko‘rsatkichni ta’minlaydi. Lekin, psixologik nuqtayi- nazardan bunday uslubda
gator kamchiliklar kuzatiladi. Bunday uslub rahbar va xodim orasidagi kasbiy
malakalar farqi kattaligida, qattiq intizom va itoatgo‘ylik zarur bo‘lgan sharoitda
maqgsadga muvofiq va o‘zini oqlashi mumkin (avariya holatlari, ingirozli, urush
sharoitlari va h.k.). Yangi xodimlar ishlaydigan jamoada bunday boshgaruv uslubi
moslashuv jarayoniga salbiy ta’sir etadi, yosh xodimda kasbiy malakalar sekin
shakllanadi.

Demokratik uslub, ba’zan sheriklik, hamkorlikka asoslangan boshgaruv uslubi
ham deb ataladi. Bunday uslub hukm surgan jamoada boshqgaruv qarorlari
xodimlar bilan muhokama qilish orqgali, ularning fikri va tashabbusini hisobga
olgan holda gabul gilinadi. Shuningdek, garor ijrosining nazorati ham rahbar, ham
xodimlar tomonidan amalga oshiriladi, rahbar xodimga shaxs sifatida qaraydi,
uning ehtiyoj, manfaat va gizigishlarini inobatga oladi.® Boshqaruv pog‘onalarida
qaror gabul qilish "pastdan tepaga" qarab boradi, ya’ni avval quyi bo‘g‘in
rahbarlaridan yig‘ilgan fikrlar asosida yuqori bo‘g‘inda qaror ishlab chiqiladi.
Rahbar jamoadagi norasmiy liderga tayanadi va kezi kelganda uning faolligi
uchun ham imkoniyat yaratadi. Hamkorlik tamoyiliga asoslangan rahbar vazifani
bajarishning aniq ko‘rsatmasiga nisbatan umumiy yo‘nalishni belgilashni ma’qul
ko‘radi, hamda xodimning o‘zi ijro etish rejasini ishlab chiqgishi uchun imkoniyat
yaratadi. Demoratik uslub eng samarali boshgaruv vositalaridan hisoblanib, uni
qo‘llashda to‘g‘ri garor qabul qilish ehtimoli oshadi, mehnat samaradorligi
ta’minlanadi, Dbajarilayotgan ishdan va jamoaga a’zolikdan qoniqish o°‘sadi,
guruhning ahilligi oshib psixologik muhit ijobiylashadi. Bunday jamoada odatda
mavjud echimlarga tanqidiy ko‘z bilan qarovchi, xatoliklarni aniglovchi xodim va
bu xatoliklarni bartaraf etish yo‘llarini taklif etuvchi mutaxassis hamkorligi

mavjud.

8 Zayniddinov SH.N. —Menejmentl. O‘quv qo‘llanma./ - T.: Cho‘lpon, 2011. - 320 bet.
® Narzulla Boymurodov.-“Rahbar psixologiyasi”.O‘quv go‘llanma.-T.: Yangi asr avlodi, 2007.

Liberal uslubda jamoada demokratik tamoyillar hukm suradi, xodimga butkul
erkinlik beriladi, u o‘z xizmat vazifalarini belgilaydi va ijro etish vositasini
tanlaydi, guruhda xulgni nazorat etish deyarli kuzatilmaydi.'® Bunday uslub yugori
jjodiy kuchga ega bo‘lgan va ishlab chigarish jarayoni benuqgson yo‘lga qo‘yilgan
jamoada qo‘llanishi mumkin. Ammo, bunday uslub noo‘rin qo‘llanilganda
guruhning har bir a’zosi tashabbuskor bo‘lishi bilan birga, ularni ma’lum maqsad
sari yo‘naltiruvchi kuch jamoada bo‘lmaydi, gabul qilingan qarorlar nazorati sust
bo‘lgani uchun ular bajarilmay qolib ketishi ham mumkin. Natijada xodimlar o‘z
mehnatidan va rahbariyatdan gonigmaydi, ish samaradorligi past, jamoada hamkorlik
yo‘q, birbiri bilan kirishmaydigan guruhlarga bo‘linish ehtimoli ko‘payadi va
guruhlararo ochiqg yoki yashirin nizo yuzaga keladi.

Yuqgorida sanab o‘tilgan rahbarlik uslublari har bir rahbar faoliyatida u yoki
bu darajada namoyon bo‘ladi va ayrim rahbarda bu uslublarga xos belgilar aniq
ko‘rinsa, ikkinchisida sust ko‘zga tashlanadi. Ba’zi bir rahbar biron uslubga moyilligini
anglasa, ikkinchisi o‘z xulqida aniq bir uslub belgilarini ajrata olmaydi. Shunga
muvofiq ravishda psixologik tavsiyalarda rahbar shaxs sifatida uslubdan o‘zini ajrata
olishi va uslubdan foydalanishni ixtiyoriy darajaga olib kela olishi maslahat beriladi.

Boshqgaruv uslublarining kommunikativ imkoniyatlari. Rahbar avtoritar
boshqaruv uslubini qo‘llar ekan, u tashkilotning rasmiy tizimini ta’minlashga asosiy
e’tiborini qaratadi. Bu uslubda ma’lumot faqat vertikal yo‘llar orqali keladi,
xodimning mas’uliyat chegarasi aniq bo‘lib, har ganday xato gattiq jazolanadi,
shaxsiy munosabatlar iloji boricha rasmiy tus oladi va hissiyotga o‘rin qolmaydi.

Demokratik boshqaruv uslubida jamoadagi do‘stona munosabatlar rivojlanadi,
rahbar guruh faolligi tarafdori, rasmiy tizimda shaxsiy manfaatlar xam nazarda
tutilib, muloqot yuritishga keng yo‘l ochib beriladi. Liberal boshgaruv uslubida esa
rahbar jamoadagi norasmiy tizimni rivojlantiradi va muvaffagiyatga erishishda
rasmiy, ma’muriy shakldan ko‘ra jamoaning norasmiy munosabatlari ustun qo‘yiladi.

Tashkilotda yangi kommunikatsiya tarmoglari yaratilishiga keng yo‘l ochiladi va hatto

10 www.psyworld.ru/students

bunday tashabbus ijobiy baholanadi. Xodimlar ish me’yorini o‘zlari o‘rnatishadi va
uning bajarilgani uchun o‘zlari mas’uldirlar. Xodimlar o‘rtasida hamkorlik
munosabati ustun turadi. Jamoa tavakkalga mushohada bilan bemalol boradi, har
ganday giyin vazifani ham yengil bajaradi.**

Xulosa qilib aytadigan bo‘lsak jamoaga rahbarlik qilish katta san’at. Rahbar —
ustoz, murabbiy, rahbar — millat tarbiyachisi, abadiyatga daxldor shaxs. rahbarlik
lavozimidagi kishidan yuksak ong va tafakkur, hushyor idrok talab etiladi. Tarixiy
tafakkur va siyosiy ongning gay darajada shakllanishi esa, avvalo, jamiyatning
taragqiyoti, undagi ichki va tashqi shart-sharoitlarga boyliq holda kechadi. Yana bir
muhim masalalardan biri — rahbarning siyosiy madaniyati. Madaniyat, avvalo,
ma’naviy boylik hosilasidir. Siyosiy madaniyati yuksak rahbar millat, davlat, xalq
manfaati nuqtai nazaridan ish tutadi, umum manfaatini o‘z shaxsiy ehtiyoj va
manfaatlaridan ustun qo‘yadi. Bugungi kunda mamlakatimiz hayotida yuksak siyosiy

madaniyatli rahbarlar muhim o‘rin tutadi.

